
				இப்பக்கம் மெய்ப்பு பார்க்கப்படவில்லை
அமைச்சியல் அதிகாரம் 71.

அடுத்தது காட்டும் பளிங்குபோல், நெஞ்சம் கடுத்தது காட்டும், முகம். 706 எதிரில் உள்ள வரைப் பளிச்சென்று காட்டும் கண்ணாடி போல், ஒருவர் உள்ளத்தில் உள்ளதை, அவருடைய எண்ணத்தை அவருடைய முகம் தெளிவாகக் காட்டி விடும்.

முகத்தின் முதுக்குறைந்தது உண்டோ-உவப்பினும் காயினும், தான் முந்துறும்? 707 மகிழ்ச்சியையும், துன்பத்தையும் முகத்தோற்றமானது உடனே வெளிப்படுத்துவதுபோல், அறிவு மிகுந்தது வேறு இல்லை. - முகம் நோக்கி நிற்க அமையும்-அகம் நோக்கி, உற்றது உணர்வார்ப் பெறின். - 703 ஒருவருடைய உள்ளத்தை ஊகித்து அறியக் கூடிய திறமை உள்ளவர் அவருடைய முகத்தைச் சிறிது கூர்ந்து பார்த்தால், எண்ணத்தை அறிய அதுபோதும்.

பகைமையும் கேண்மையும் கண் உரைக்கும்-கண்ணின் வகைமை உணர்வார்ப் பெறின். 709 பகையையும், நட்பையும் கண் காட்டி விடும்; கண்ணைக் கொண்டு குறிப்பு அறியும் வகை உணர்ந்தவர் ஒருவர் மனத்தில் உள்ள பகையையும், நட்பையும் புரிந்து கொள்ளலாம்.

‘நுண்ணியம்’ என்பார் அளக்கும் கோல், கானுங்கால், கண் அல்லது, இல்லை பிற. 710 நுட்பமான அறிவு உடையவர், பிறரை அறிந்து கொள்ளக் கையாளும் அளவு கோல் எது என்று எண்ணிப் பார்த்தால், அது அவருடைய கண்ணைத் தவிர வேறு இல்லை.

